
DISGRIFIAD SAFLE O DDIDDORDEB GWYDDONOL ARBENNIG 

CASTELL-NEDD PORT TALBOT  CRYMLYN BURROWS 

Dyddiad Hysbysu:   1987 

Cyfeirnod Grid Cenedlaethol:  SS 712927 

Mapiau Ordnans:   1:50,000 Rhif taflen: 170  
     1:25,000 Rhif taflen: SS69, SS79 

Arwynebedd y Safle:     243.5 ha 

Disgrifiad: 

Un o’r darnau olaf sydd ar ôl o Arfordir Bae Abertawe sydd wedi aros heb ei newid i 
raddau helaeth gan ddatblygiad diwydiannol. Dros y can mlynedd a hanner diwethaf, 
mae twyni tywod cyfochrog wedi datblygu ar ongl sgwâr i Afon Nedd ac mae’r rhain 
yn dal i gronni ar hyn o bryd. Gall dwr heli fynd i mewn i’r system ar benllanw drwy 
sianel yr afon, felly ceir tafodau morfa heli rhwng y twyni. Tua’r gorllewin mae’r 
rhain yn graddol droi’n llaciau twyni gwlyb a choetir ffen. 

Ceir sawl rhywogaeth planhigion lleol eu dosbarthiad o fewn y safle, gan gynnwys 
lafant y morgreigiau Limonium binervosum, berwr gwyllt Lepidium latifolium, beryn 
creigiog  Hornungia petraea, coedwyrdd crynddail Pyrola rotundifolia, marchrawn y 
gaeaf Equisetum hyemale a’r marchrawn amrywiol Equisetum variegatum. Ceir 
planhigyn prin gefell-lys y fignen Liparis loeselii ambell waith yn y llaciau, tra bod y 
murwyll arfor Matthiola sinuata a ailgofnodwyd yn 1964 yn dilyn ei ddiflaniad 
blaenorol, yn gyffredin ar hyd llinell y traeth ac yn y twyni. 

Cofnodwyd y chwilen draeth Eurynebria complanata brin ar y safle. 

Defnyddir y rhan hon o foryd Afon Nedd hefyd gan ran o’r boblogaeth o adar hirgoes 
sy’n treulio’r gaeaf ym Mae Abertawe. 

  

 

 


